
				He taunga waka ātea tēnei.E rima ngā waka ātea.

				Ka rere tētahi ki te Marama.

				Ka karanga te kaitatau,

				“Tatau whakararo!”

				“10, 9, 8, 7, 6, 5, 4, 3, 2, 1” 

				“Pahū ki te rangi!”

				E whā ngā waka ātea,

				e toe mai ana.

				E whā ngā waka ātea.

				Ka rere tētahi ki a Papatūānuku.

				Ka karanga te kaitatau,

				“Tatau whakararo!”

				“10, 9, 8, 7, 6, 5, 4, 3, 2, 1” 

				“Pahū ki te rangi!”

				E toru ngā waka ātea,

				E toru ngā waka ātea.

				Ka rere tētahi ki a Matawhero.

				Ka karanga te kaitatau,

				“Tatau whakararo!”

				“10, 9, 8, 7, 6, 5, 4, 3, 2, 1” 

				“Pahū ki te rangi!”

				E rua ngā waka ātea, e toe mai ana.

				E rua ngā waka ātea.

				Ka rere tētahi ki a Kōpūnui.

				Ka karanga te kaitatau,

				“Tatau whakararo!”

				“10, 9, 8, 7, 6, 5, 4, 3, 2, 1” 

				“Pahū ki te rangi!”

				Kotahi te waka ātea e toe mai ana.

				Ka rere tētahi ki a Pareārau.

				Ka karanga te kaitatau,

				“Tatau whakararo!”

				10, 9, 8, 7, 6, 5, 4, 3, 2, 1 

				“Pahū ki te rangi!”

				Kāore he waka ātea e toe mai ana.

				Kua pahū rātou katoa ki te rangi!

				Te Pukapuka Tuawhā: Te Taunga Waka Ātea 

				Ariā Pāngarau	Te Tatau Whakamua Paheko	Tāpirihanga

				Mathematical Concept	Count Forward	Operation	Addition

				He Whakawhanake i te Reo me ngā Ariā Pāngarau

				•	Tatau whakararo, 5, 4, 3, 2, 1, 0 pahū ki te rangi;

				•	Tatau whakararo, tīmata mai i te 10, 9, 8, 7, 6, 5, 4, 	3, 2, 1, 0;

				•	Ko te aha te tau kotahi te iti iho i te ... Ko te aha te 	tau e rua te iti iho i te ...

				•	Ko te aha te tau i mua mai i te ... Ko te aha te tau e 	rua i mua atu i te ...

				Kia Maha ngā Mahi Pēnei

				•	Te tatau whakamuri mā te paparau, mā te anga pirepire,	mā ngā rārangi tau;

				•	Te tatau whakamuri mai i tētahi tau kua tīpakohia e tētahi 	tamaiti arā, 5, 4, 3, ... 11, 10, 9, ... 21, 20, 19, ... 

				•	Te tatau whakamuri mā te kōhimuhimu me te haparangi,	me te papaki i ngā wāhanga o te tinana.

				Whāngaihia ēnei mahi ki ngā ākonga, kia mātau ai ki te tikanga o te tatau whakamuri. Tīmatahia ki te pakitau.

				•	E rima ngā waka ātea.	Ka rere tētahi ki a Papatūānuku. I nāianei, e whā ngā 	waka ātea e toe mai ana.

				Me whakatauira ki te Rārangi Tau 

				•	Tīkina ētahi porotiti, he waka ātea ēnei. Tīkina he rārangi 	tau, ko te taunga waka ātea tēnei. Waiho kia rima ngā 	waka ātea ki te taunga waka ātea.	E hia ngā waka ātea kei te taunga waka ātea?	E rima ngā waka ātea. Tatauria, 1, 2, 3, 4, 5. 

			

		

		
			
				•	E hia ngā waka ātea i rere atu? Tangohia te waka ātea	kotahi. I nāianei, e hia ngā waka ātea e toe mai ana?

				Ētahi Pātai

				•	I pēhea koe i mōhio e whā ngā waka ātea e toe mai ana?

				•	Ko te aha te tau kotahi te iti iho i te rima? Ko te aha te tau	e rua te iti iho i te rima?

				•	Ko te aha te tau kei mua mai i te rima? Ko te aha te tau e	rua kei mua mai i te rima?

				He Whāinga Reo mō ngā Ākonga (whāngaihia) 

				•	I te tīmata, e rima ngā waka ātea, ka tangohia tētahi, nō	te mea i rere tētahi e whā ngā waka ātea e toe mai ana.

				•	I tango au i tētahi waka ātea mai i ngā waka ātea e rima.	E whā ngā waka ātea ka toe mai.

				Whāngaihia ēnei kupu hei whakawhanake i te ariā o te tangohanga

				Riro, puta, tāhae, whakapau, whakarere, ngāhoro, whānako, ngaro.

				Kōrero ki ngā tamariki mō ētahi atu kupu tāpirihanga.

				I te mutunga, he tuhinga pāngarau hei whakarāpopoto i ngā kōrero me ngā mahi whakaako, arā, he whārite.

				6 + 1 = 7

				Te Marautanga: Pāngarau

				Whenu: Tau, Taurangi, Tauanga

				Ngā Kaupae o Te Poutama Tau

				0 He Tatau Pāngatahi

				1 He Tatau Taonga mai i te Kotahi

				Ngā Whāinga Ako

				Rautaki Tau

					• te whakaoti rapanga tāpirihanga mā te tatau taonga o roto i tētahi huinga mai i te kotahi;

					• te whakaoti rapanga tangohanga mā te tatau taonga o roto i tētahi huinga mai i te kotahi.

				Mātauranga Tau

					• te raupapa i ngā tau mai i te 0 ki te 10;

					• te tatau whakamua i ngā tau, me te tatau whakamuri i ngā tau mai i te 0 ki te 10;

					• te kōrerohia i ngā tau o mua mai, o muri mai, mai i te 0 ki te 10;

					• te whakatau tere ngā tauira o roto i te rima, me te whakatau tere ki runga i ngā matimati.

				He Rauemi Tautoko i te Reo Māori

					• Te Whakaako Mātauranga Tau, Te Pukapuka Tuawhā;

					• www.nzmaths.co.nz, Rauemi Reo Māori, Whakaari Rauemi.

				He Hononga ki te Numeracy Project mō ētahi mahi ako

					• Numeracy Booklet 3, Getting Started, whārangi 20;

					• Numeracy Booklet 4, Teaching Number Knowledge;

					• Numeracy Booklet 9, Enriching the Number Framework with BSM, whārangi 6–7.

			

		

	
		
			
				Ka tautoko tēnei īpukapuka i te putanga i tāngia o te pūrākau.

				He mea whakaputa e Te Tāhuhu o Te Mātauranga 2020,

				Pouaka Poutāpeta 1666, Te Whanga-nui-a-Tara 6140 Aotearoa.

				education.govt.nz

				Ko te tuhinga nā Karin Mahuika rāua ko Karen Pewhairangi nā te Karauna te manatārua © 2020.

				Ko ngā pikitia nā Scott Pearson nā te Karauna te manatārua © 2020.

				Kua rāhuitia ngā mana katoa.

				Me tuku katoa atu ngā pātai ki te kaiwhakaputa.

				E wātea ana he rauemi tautoko mā te pouako mō tēnei pūrākau i te ipurangi i

				www.kauwhatareo.govt.nz

				Ka wātea tuihono he rauemi tautoko mā te pouako mō tēnei pukapuka i

				www.kauwhatareo.govt.nz

				Ki te hiahia koe ki ētahi atu kape o tēnei rauemi (nama take 31067), whakapā mai ki:

				Te Ratonga Kiritaki a Te Tāhuhu o te Mātauranga Waea koreutu 0800 660 662

				Īmēra: orders@thechair.minedu.govt.nz

				Me tono mai rānei mā te ipurangi ki www.thechair.co.nz

